
ডাঙ্গৰ ডাবিত লৰা-লুৰি পলায় লৰা-লৰি,

ডাঙ্গৰ বেতৰ কোবত কেও কান্দে বা চিয়ঁৰি।

ডাঙ্গৰ ডিঙ্গিৰ ডাঙ্গৰ হাতৰ ডাঙ্গৰ ধুম্ধুমনি,

ই মূৰৰ পৰা সি মূৰলৈকে গোটেই গাওঁতে শুনি।

ডাঙ্গৰ চৰাত ডাঙ্গৰ খুটাত ডাঙ্গৰ গাৰু পাৰি,

পাটি ঢাৰিত খাই দাই উঠি বহে ভেম্ মাৰি।

ডাঙ্গৰ ডগ্ডগিত পানী ডাঙ্গৰ বটাত পান,

ওচৰতে থয় হোকা, চৰিয়া পিকদান।

ডাঙ্গৰ বিছনিৰ বা জুৰ লাগি পৰে,

চকু মুদি ডাঙ্গৰ ডাঙ্গৰ হোঁতৰণি মাৰে।

পিন্ধা-উৰাত ভেম ডাঙ্গৰ কথাত ডাঙ্গৰ গপ,

তলে তলে কথা ডাঙ্গৰ পুৱা ডাঙ্গৰ জপ।

 মৌ।











ভয়ানক






ডেৰ প্ৰহৰৰ পথ জুৰি নিৰন্তৰ

চূৰ্ণীকৃত কৰিলেক বৃক্ষ নিৰন্তৰ।

ঘোৰৰূপ দেখি প্ৰজা কৰে উসমিস

তড়িয়াছে দন্ত যেন লাঙ্গলৰ ইষ।

নাকৰ ভিতৰ যেন পৰ্ব্বত গহ্বৰ

ভয়ঙ্কৰ শিলা সম তনু থুলন্তৰ।

অতি কুৰুকুটা কেশ বিকৃত কুৰূপ

চক্ষুৰ কোটৰ যেন দুই অন্ধকূপ।

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

